
[bookmark: _GoBack]Интерактив усулларни уйғур тили вә әдәбияти дәрислиридә қоллиниш
Дуниявий  өзгиришләр, жәмийитимизниң тез сүръәт билән  тәрәққий етиши, заманивий һаятқа болған көз қарашларниң өзгириши мәктәплиримизгиму йеңи тәләпләрни қоймақта. Бүгүнки күндә оқутушниң асасий мәхсити оқуғучиларға мәлум дәрижидә билим беришла әмәс, бәлки оқуғучини мустәқил пикиргә егә шәхс ретидә тәрбийәләштур. Һазирқи билим бериштә асасий нәрсә,  устазлардин қанчилик паалийәтчанлиқ тәләп қилинса, оқуғучилардинму шунчелик активлиқ тәләп қилиниду. Йәни билим беришниң мәхсити ижадий ишләйдиған, паалийәтчан, үгинишни билидиған, өз өзини йетилдүрәләйдиған оқуғучини, шәхсни йетилдүрүштур.
Демәк, биз, устазларниң  мәхсити--- дәрислиримиздә балиларниң өз алдиға билим елиш вә өз алдиға ойлаш паалийитини риважландуруш арқилиқ йеңи чоққиларни егилишигә шәрт - шараит яритиш болуп һесаплиниду. 
Һәммимизгә мәлум, мәктәплиримиздә оқутуш усуллири хилму хил болсиму, барлиғиниң мәхсити бирла—оқуғучиларниң билимни өзләштүрүшигә ярдәмлишиш. Әлвәттә, һәр бир устаз кәспий маһаритигә вә иш тәжрибисигә асаслинип һәр бир синиптики дәрисигә алаһидә тәйярлинип өтиду.
Оқутуш модельлириниң төвәндики түрлири можут 
1. Пассив түри	
[image: ]
Бу усулда асаий қәһриман вә башчи устаз болуп, оқуғучилар беқинда пассив тиңшиғучилар болуп қалиду.
2. Актив түри

Бу усулда оқуғучилар дәристә устаз билән һәмкарлиқта болиду, қуруқ тиңшиғучи әмәс, паал қатнашқучи болиду.
3.Интерактивлиқ түри 

Интерактив \ интер- өз ара, акт – һәрикәт\ йәни өз ара алақидә болуш, сөһбәтлишиш ,  сөзлишиш, пикир алмаштуруш дегән сөз. Йәни устаз дәрисидә мошу усулни қолланса йеңи тәләпләргә лайиқ иш жүргүзиватқан болиду. Интерактив усул оқуғучиларниң устаз билән шундақла бир бири билән өз ара алақисигә мүмкинчилик яритиду. Алақә жәриянида оқуғучилар тәнқидий ойлашни, өзгиләрниң пикрини муһакимә  қилишни, ойлинип хуласә чиқиришни, адәмләр билән мунасивәт қилишни үгиниду. Оқуғучилар өзара ойлири билимлири билән бөлүшиду, устаз уларни дәрис мәхситигә йетишкә йоллайду. Йәни устаз оқутуш жәриянида оқуғучилар билән тәң һоқуқлуқ субъект ретидә көруниду. тәйяр билимни бәрмәй оқуғучиларниң өз алдиға билим издишигә дәвәт қилиду. Йәни униң мәзмуни
Ейтип бәрсәң - унтуп қалимән 
Көрситип бәрсәң - есимдә қалиду
Өзәмгә ясиғуссаң - чүшинимән 
Демәк оқуғучиларға өзлириниң мүмкинчиликлиригә вә алған билимигә асаслинип  мәлум вәзипә проблемиларни өз алдиға йешишни үгитиш керәк дегән сөз.
Интерактивлиқ усул асасида  оқуғучиларниң ижадий издиниш паалийити ятиду. Мошу жәриянда оқуғучиларниң өз күчигә ишәнчиси ашиду, мустәқил пикри қелиплишиду, ойлаш қабилийитиниң әвиршимлиги пәйда болиду, шәхсий һаятий тәжрибигә егә болиду. Балилар бир бирини тиңшап чүшинишни, өз пикрини дәлилләшни, өз көз қаришини өзгиләрниң көз қарашлири билән селиштурушни үгиниду.
Көплигән синипларда пәқәт илғарларла жавап берип, көпчилиги жим олтириду. Оқуғучи мустәқил пикрини синип  алдида очуқ ейтиш үчүн  устазиға ишәшлик болуши керәк, сәвәви мабада хаталашишип қалсам устазим ярдәмгә келиду дәп күтиду. Шуниң үчүн силәр қандақ ойлайсиләр ?
Дегән соални пат пат қоюп, балиларниң бир бири билән пикир алмаштурушиға шараит яритиш керәк.Уларниң ижадий потенциалини ечиш һажәт. 
Оқуғучиларниң өз ойлири билән бөлүшишини халисиңиз 
1.  Өз пикрини ейтқини үчүн тәшәккүр изһар қилиң.
2.  Әгәр пикри натоғра болса, хата демәй, башқилардин «униң билән келишәмсиләр?»- дәп сораң
3.  Пассив оқуғучилардин сорашқа тиришиң, чүнки улардиму барлиғини ойландуридиған, башқичә көз қараштики алаһидә пикир болуши мүмкин
Интерактив оқутушниң усуллири наһайити нурғун. Һәр бир устаз өзичә йеңи түрини чиқириши  мүмкин. Әлвәттә бу синипниң яш алаһидилигигә, тәйярлиқ дәрижисигә, устаз билән оқуғучиларниң арисидики мунасивәтниң өз ара ишәнч асасида түзүлгәнлигигә, устазниң кәспий маһаритигә зич бағлиқ. 
Түрлири:
1. Жүп билән ишләш 
2. Топ билән 
3. Аяқлашмиған жүмлә
4. Мийигә һужум
5. Нәтижә дәриғи 
6. Рольларға бөлүп оқуш оюни 
7. Дискуссия
8. Дебат 
9. Микрофон
10.  Пикирләр шкаласи
11.  Интервью 
Буларниң һәммиси оқуғучилардин қуруқ жавапни әмәс бәлки ижадий көз қарашни тәләп қилиду. Сәвәви чүшиниксиз тәрәплири көп вә йешилишниң бирнәччә йоли көрситилгән, улар өзиниң вә синипдашлириниң тәжрибилиригә асаслинип , устазниң йол йоруғи билән тоғра ортақ хуласигә келиду.
Интерактив технологияләр
 Мийигә һужум       \топ билән иш\
Уйғур хәлиқ еғиз ижадийитиниң бир түри болған қошақлар һәққидә чүшәнчә бериш. Қошалардики йеңи сөзләрниң мәнасини ечиш. Қисқичә мәзмунини йезиш. Қошақларға болған қизиқишини ашуруш. Бирлишип ишләш нәтижисидила мәхсәт  әмәлгә ашиду. 
Ресурслар \керәк қураллар\  6 тал А4 қәғәз, 6 маркер, дәрислик.
1 - қәдәм Оқуғучилар тахтиниң оттуриға күн сүритини ясайду, ичигә «Назугум қошақлири» дәп язиду. Әтрапиға түрлирини язиду. 
2  - қәдәм Оқуғучилар 6 топқа бөлүнүп 
Тарихий қошақлар дегинимиз немә?
Дегән солға жавап язиду, тахтида алдин ала режә йезилиду
1 Қошақ дегинимиз немә?
2 Қошақлар нәччә түргә бөлүниду?
3  Қошақларниң муәллипи ким? 
3 - қәдәм  Һәр бир топтин  бир оқуғучи жавапни оқуйду, қалғанлири диққәт билән тиңшайду.
4 -қәдәм   Китап билән ишләш. Назугум қошақлирини оқуп язған жаваплирини толуқтуриду.
5- қәдәм    Бир оқуғучи язған әхбаратни толуқ оқуп чиқиду.
Өй тапшурмисиға «Әгәр сиз Назугумниң орнида болсиңиз немә қилаттиңиз?» намлиқ һекайә йезип келиш тапшурилиду.
Хуласиләп ейтқанда, заманивий тәтқиқатчи алимлар арисида билим бериш жәриянида балиларға тәйяр билимни бәрмәй, бәлки устаз оқуғучилар билән ижадий бирликтә болуши һажәтлигини, оқуғучилар йеңи билимни өз әмгиги арқилиқ егилиши керәклигини қоллайдиғанлар көпәймәктә. Қазақстан Республикисиниң билим бериш системисидики болуватқан өзгиришләрму мошу көзқарашни қоллайдиғанлиғини көрсәтмәктә. 
Барлиғиңларниң ишиңларда ижадий утуқлар, креатив оқуғучиларнин    көп болушини  тиләймән 
Докладимни улук мутәпәккүр алим Йүсүп Хас Һажипнин сөзи билән йәкүнлигим келиду :
Туғулса саңа ай кәби қиз вә оғул 
Униңға үгәткүчи өзәңла бол 
Бәргин униңға билим вә әдәп 
Болсун у саңа икки дуния нәп
Билгин вақит алтундинму қиммәт 

